
[ ہوS ]
লাগিল; স্পেনীয়ের এতদূর বলহীন হইয়াছিলেন যে তাছাদিগকে বলপূর্বক অধীনস্থ রাখিতে সমর্থ হইলেন না । এইরূপে পর্তুগীজদেগের বৃহৎ উপনিবেশ ব্রাজিল পর্তুগাল হইতে বিচ্ছিন্ন হইয়া একটা স্বতন্ত্র স্বাধীন রাজ্য হইল। আমেরিকাস্থ স্পেনীয় ও পর্তুগীজদেগের উপনিবেশগুলি ইউনাইটেড ষ্টেটসের (অর্থাৎ ইংরাজ উপনিবেশ সকল) ন্যায় বৃহৎ । কিন্তু তত্ৰত্য অধিবাসীরা মিশ্রজাতি বলিয়া নিতাস্ত দরিদ্র, অপ্রসিদ্ধ ও অৰ্দ্ধাসভ্য। ইউনাইটেড ষ্টেটসের লোকের কিন্তু ইংরাজদিগের নীচে সৰ্ব্বাপেক্ষ ক্ষমতাশালী, এবং তাছারা পৃথিবীর মধ্যে একটা সুশিক্ষিতজাতি ।
ফরাসি-বিপ্লবের পূর্বে ইউরোপীয় রাজ্যসকল যে রূপ সীমাবদ্ধ ছিল বিয়ানার মহাসভা যত দূব পারিয়াছিলেন সাধারণ-শান্তি সংস্থাপনের সময় সেইরূপ রক্ষা করিতে চেষ্টা করেন। এই সভা সাধ্যমত পূৰ্ব্বতন রাজাদিগের সন্তানসম্ভতিগণকে রাজপদে প্রতিষ্ঠিত করিতে ক্রটি করেন নাই। কিন্তু তাছারা ফরাসি-বিপ্লবের ফল অপনয়ন করিতে পারিলেন না ; অর্থাৎ ভঁাহার কোন দেশেই পূৰ্ব্বতন রাজাদিগের ন্যায় যথেচ্ছাচারী নরপতি প্রতিষ্ঠাপন করিতে সমর্থ হুইলেন না। প্রজার অরি এক্ষণে মুকভাবে অত্যাচার সহ্য করিত না, রাজার যথেচ্ছাচার আরম্ভ করিলেই প্রজার ভঁাহাদিগের বিরুদ্ধে অস্ত্ৰধারণপূৰ্ব্বক ভঁাচাদিগকে সিংহাসনচ্যুত করিত। ফ্ৰান্সপ্রভৃতি কতকগুলি দেশে রাজার প্রজা-প্রতিনিধিগণকে সাধারণ-সভায় সম্মিলিত হইতে দিতেন। কিন্তু যে সকল দেশে জাতি-সাধারণ-সভা নাই, এবং সমুদায় শাসনকার্য্যের ভার রাজাদিগের হস্তে ন্যস্ত সেইসকল দেশেও রাজার প্রজাদিগের ইচ্ছার বিরুদ্ধে রাজ্যশাসন করিতে পারেন না । এক্ষণে ইউরোপের কোন রাজাই স্বেচ্ছামত কর আদায় ও সমুদায় রাজস্ব ব্যয় করিতে পারেন না; প্রজাদিগের মত না লইয়া কোন যুদ্ধেও প্রবৃত্ত হইতে পারেন না । অতএব যদিও ফরাসি-বিপ্লব অসংখ্য নিষ্ঠুর ঘটনায় পরিপূর্ণ তথাপি ইহা হইতে একটা মহৎ ফল দৃষ্ট ছয় – ইছ দ্বারা ইউরোপের সকল জাতিরই স্বাধীনতা সমধিক পরিবর্দ্ধিত হইয়াছে।
উনত্রি^\শ অধ্যায়।
দাসত্বপ্রথার তিরোধান ।
মধ্য-যুগে ইউরোপের খৃষ্টয়ান জাতিরা খৃষ্টয়ান দাস রাখিতেন না বটে, কিন্তু ভিন্নধৰ্ম্মাবলম্বীদিগকে দাসভাৱে গ্ৰহণ করিতে সঙ্কুচিত ছইতেন না। কখন ২ মুক্তিপয় নিগ্রোদাস আফ্রিকা হইতে ইউরোপে আনীত হইয়া ধনীব্যক্তিদিগের গৃহে

